
            
 
 

      ᑐᓴᒐᒃᓴᖅ 
 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᐊᖃᕐᓂᐊᖅᑐᓂᒃ 
ᐋᖅᑭᒃᓯᔪᖃᖅᐳᖅ 

 
ᐃᖃᓗᐃᑦ, ᓄᓇᕗᑦ (ᓄᕕᒻᐱᕆ 30, 2000) - ᐲᑕ ᑲᑐᒃ, ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᑐᖃᓕᕆᓂᕐᒧᑦ ᐅᕕᒃᑲᓕᕆᓂᕐᒧᓪᓗ ᖁᕕᐊᓱᒃᐳᖅ ᐅᖃᕈᓐᓇᕆᐊᒃᓴᖅ ᐃᑲᔪᖅᑎᒌᒃᑐᑦ 
ᐱᒋᐊᖅᑎᑦᓯᓂᖏᓐᓄᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᒻᒪᓗ ᓄᓇᕗᒥ ᐃᓄᓕᕆᓂᕐᒧᑦ ᑲᑎᒪᔩᑦ.  ᑖᒃᑯᐊ 
ᒐᕙᒪᒃᑯᑦ ᐊᒻᒪᓗ ᓄᓇᕗᒥ ᐃᓄᓕᕆᓂᕐᒧᑦ ᑲᑎᒪᔩᑦ ᐃᓚᐅᓕᖅᑐᑦ ᓴᖅᑭᑦᑎᖃᑕᐅᓂᐊᖅᑐᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᓕᕆᐊᖃᕐᓂᐊᖅᑐᓂᒃ. 
 
"ᓴᖅᑭᑕᐅᓂᖏᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᔨᐅᓂᐊᖅᑐᑦ ᐱᒋᐊᑦᓯᐊᕈᑕᐅᓂᐊᕐᒪᑕ 
ᐃᓕᑕᖅᓯᔾᔪᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ.  ᑖᓐᓇ ᐃᑲᔪᖅᑎᒌᒡᓗᓂ ᐱᒋᐊᖅᑎᑕᐅᔪᑦ 
ᐱᖃᑎᒋᓪᓗᒋᑦ ᓄᓇᕗᒥ ᐃᓄᓕᕆᓂᕐᒧᑦ ᑲᑎᒪᔩᑦ ᑕᑯᒃᓴᐅᑎᑦᑎᔾᔪᑕᐅᔪᖅ ᐃᒃᐱᒋᔭᐅᑦᓯᐊᕐᓂᖏᓐᓂᑦ 
ᐊᑑᑎᖃᕐᓂᖅᐹᑦ ᐃᑲᔪᖅᑎᐅᔪᓐᓇᖅᑐᑦ - ᐃᓐᓇᑐᖃᖁᑎᕗᑦ," ᐅᖃᓚᐅᖅᑐᖅ ᒥᓂᔅᑕ ᑲᑐᒃ 
ᑎᒃᑯᐊᖅᓯᓚᐅᖅᑐᓂ ᐱᖓᓲᔪᖅᑐᓂᒃ ᑲᑎᒪᔨᐅᓂᐊᖅᑐᓂᒃ ᑖᒃᑯᓇᓂ ᐱᓕᕆᐊᖃᕐᓂᐊᖅᑐᓂ. 
 
ᓴᖅᑭᑎᑕᐅᓪᓗᑎᒃ ᐊᑐᓕᖁᔭᐅᓚᐅᖅᑐᓄᑦ 1998-ᒥ ᓄᓇᕗᒥ ᐃᓄᓕᕆᓂᕐᒧᑦ ᑲᑎᒪᔩᑦ ᐃᓕᖅᑯᓯᑐᖃᕐᓂᖅ 
ᑲᑎᒪᔾᔪᑎᖃᖅᑎᓪᓗᒋᑦ ᐃᒡᓗᓕᖕᒥ, ᑖᒃᑯᐊ ᐱᓕᕆᐊᖃᕐᓂᐊᖅᑐᑦ ᐋᖅᑭᒃᓱᐃᓂᐊᖅᑐᑦ 
ᑐᑭᒧᐊᒃᑎᑦᑎᔾᔪᑎᒃᓴᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᔾᔪᑕᐅᓂᐊᖅᑐᓂᒃ ᐸᕐᓇᐅᑎᓂᒃ: 
ᐱᒋᐊᖅᑎᑦᑎᔾᔪᑎᒋᓗᒋᑦ ᐱᓕᕆᐊᕆᔭᐅᑲᐃᓐᓇᕐᓂᐊᖅᑐᓂᒃ ᐊᒻᒪᓗ ᑐᑭᒧᐊᒃᑎᑦᑎᔾᔪᑎᒋᓗᒋᑦ 
ᐊᑐᓕᖅᑎᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᑕᒫᑦ ᐱᓕᕆᔾᔪᑕᐅᓂᐊᖅᑐᓂᒃ ᓄᓇᕗᑦ 
ᒐᕙᒪᖏᓐᓂ. 
 
ᑖᒃᑯᐊ ᐱᓕᕆᐊᖃᕐᓂᐊᖅᑐᑦ ᑲᑎᒪᔨᐅᖃᑕᐅᔪᑦ ᐃᓚᖃᖅᑐᑦ ᔮᓐ ᓂᙵᖅ ᐊᒻᒪᓗ ᓗᐃ ᑕᐹᕐᔪᒃ ᓄᓇᕗᒥ 
ᐃᓄᓕᕆᓂᕐᒧᑦ ᑲᑎᒪᔨᓂᑦ; ᓴᐃᒪᓐ ᐊᕙ ᐊᒻᒪᓗ ᓴᓐᑐᕋ ᐃᓅᑎᖅ ᓄᓇᕗᑦ ᒐᕙᒪᖏᓐᓂᒃ; ᐊᒻᒪᓗ 
ᐃᓐᓇᑐᖃᖅ ᐃᓕᓴᐱ ᐆᑦᑐᕙᒃ ᐊᒻᒪᓗ ᒥᐊᕆᐊᓄ ᐊᐅᐱᓛᕐᔪᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ  
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 979-5822 
ᓱᑲᑦᑐᒃᑯᑦ:  (867) 979-5833 
ᖃᕆᓴᐅᔭᒃᑯᑦ: whalonen@gov.nu.ca

